
Wusyłanje Božich słužbow
Serbskorěčnu Božu mšu móža wěriwi zeleny štwórtk, 28. měrca, w 20.00 hodź. 
z Chrósćic sobu swjećić. Liturgija wulkeho pjatka, 29. měrca, w 15.00 hodź. kaž tež 
Boža mša w jutrownej nocy, sobotu, 30. měrca, w 20.00 hodź. a jutrońčku, 31. měrca, 
w 9.00 hodź. budu tohorunja live z Chrósćic wusyłane. Linki na nje su w interneće pod 
www.posol.de a na wosadnej stronje podate .

Křižowy puć dekanatneje młodźiny
Křižowy puć modli so dekanatna młodźina bołmončku, 24. měrca, w 14.00 hodź. w Šu-
nowje a Konjecach. Započatk je w kapałce na klóšter skim kuble w Šunowje. Młodostni 
jednotliwych wosadow njech přinjesu swój młodźinski baner sobu. Trěbna digitalna 
knižka za křižowy puć budźe wot štwórtka, 21. měrca, na internetowej stronje deka-
natneho dušepa styr stwa młodźiny k dispoziciji. Link na nju budźe pod www.posol.de 
wozjewjeny.

Duchowna hudźba
Nyšpor w rjedźe duchowneje hudźby budźe bołmončku, 24. měrca, we 18.00 hodź. 
w Budyskej cyrkwi Našeje lubeje knjenje. Zaklinča wšelake pasionske twórby, mjez nimi 
prapremjernje kruch „Stabat mater“ Helfrieda Knopsmeiera. Nimo ansambla Chordo-
phone zahudźa dalši instrumentalisća. Wšitcy zajimcy su wutrobnje přeprošeni.

Časy Božich słužbow a křižerskich procesionow
Přehladaj Božich słužbow wot bołmončki hač do jutrowneje póndźe le w serbskich wosa-
dach kaž tež časow křižerskich procesionow stej na internetowej stronje www.posol.de 
wozjewjenej. Woboje předleži w serbskej a něm skej rěči. 

Rozpominanje w Budyskim wopomnišću 
Smochčanske kubłanišćo swjateho Bena přeprošuje zhroma dnje z Budyskim wopom-
nišćom na „Wulkopjatkowne rozpominanje“. Křižowy puć zahaji so pjatk, 29. měrca, 
w 10.00 hodź. we wopomnišću na Weigangowej. Na zarjadowanju spominaja na horjo 
woporow diktaturow a namócneho knjejstwa 20. lětstotka a dźensa. Po tym móža sej 
wobdźělnicy trajnu wustajeńcu wobhladać. Zajimcy zetkaja so w 9.50 hodź. před wo-
pomnišćom. Přizjewjenje njeje trěbne; zastup je darmotny.

Přiležnosć k swjatej spowědźi w Róžeńće
póndźelu, 25. měrca farar M. Anders, kanonik W. Sćapan
18.30 – 19.30 hodź. farar G. Nawka, pater J. Müller

wutoru, 26. měrca farar M. Anders, farar G. Wornar
18.30 – 19.30 hodź. kanonik Š. Delan, pater J. Müller

Tež kóždu sobotu do Božeje mšě za lud a kraj, kotraž so we 8.00 hodź. 
započina, je přiležnosć k swjatej spowědźi.

W telewizy wo Ralbicach
Tři dny je team telewizijneho sćelaka MDR srjedź měrca w Ralbicach wšelake podawki 
natočił. Mjez druhim je tež na putnikowanju swójbow njedźelu, 17. měrca, přichad a wot-
chad procesionow a dźěl Božeje mšě zapopadnył. Ju trońčku, 31. měrca, to MDR rjedźe 
„Unser Dorf hat Wochenende“ wot 9.00 do 9.30 hodź. hodź. wusyła. Hižo wot soboty, 
30. měrca, 9.00 hodź. budźe fi lm w mediatece ARD k dispoziciji stać.

Zwukowa instalacija podlěšena
Wulkeho zajima dla je spirituelna zwukowa instalacija „Lubowany“ w Rakečanskej 
ewangelskej cyrkwi dlěje přistupna, a to hač do njedźele, 14. apryla. Boži dom je wšěd-
nje wot 9.00 do 20.00 hodź. wotewrjeny. Zastup je darmotny. 

Serbske kemše w Drježdźanach
Drježdźanscy Serbja su na maćernorěčnu Božu mšu njedźelu, 7. apryla, w 16.00 hodź. 
do cyrkwje swjateho Antonija na Bünauskej 10 přeprošeni. Kemše swjeći farar Gabriš 
Nawka. Přizamknje so bjesada.

Putniska jězba
Na serbsku putnisku jězbu do Augsburga a Maria Ve sperbild wot póndźele do štwórtka, 
15. do 18. julija, přeprošuje Radworske Šmitec busowe wozydłownistwo. Duchowny na-
wod změje farar Gabriš Nawka. Přizjewjenja přijimuje Šmitec wozydłownistwo,
telefonowe čisło (03 59 35) 28 60. 

Jězba w lětnich prózdninach do Lückendorfa
Dekanatne dušepastyrstwo za dźěći přeprošuje šulerki a šulerjow 5. do 8. lětnika klětu 
w lětnich prózdninach na jězbu do Lückendorfa w Žitawskich horach. Wona wotměje so 
wot póndźele do pjatka, 8. do 12. julija 2024. Swój ski přinošk na wobdźělnika wučinja 
110 eurow. Přizjewjenja přijimuja hač do njedźele, 31. měrca 2024, online. Link na wot-
powědnu stronu je pod www.posol.de wozjewjeny.

Wukubłanje na měšnika
Mužojo, kotřiž chcedźa teologiju studować a so z měšnikom stać, móža so wot nazymy 
we wobłuku studija na to přihotować. Wukubłanje słuži duchownemu a čłowječemu 
zrawjenju kaž tež intelektualnemu rozestajenju z wěru. Kandidat přihotuje so zwjetša za 
te biskopstwo na swjećiznu, w kotrymž bydli. Regularny studijny čas wučinja dźesać do 
dwanaće seme strow, potajkim pjeć do šěsć lět. Tež mužojo bjez matury, ale z wotzam-
knjenym powołan skim wukubłanjom móža so na měšnika wuswjećić dać. K wuměnje-
njam za wšěch, kotřiž chcedźa so požadać, słuša mjez druhim, zo su zwólniwi ludej Bo-
žemu słužić, zo su poćežomni, kmani w teamje dźěłać kaž tež komunikatiwni. W ideal-
nym padźe su hižo lěto praktisce dźěłali respektiwnje maja wotzamknjene powołanske 
wukubłanje. Zajimcy měli zdobom znajmjeńša 20 lět stari być. Do požadanja wotměja 
so w biskop skim ordinariaće w Drježdźanach orientaciske rozmołwy, za kotrež měli so 
zajimowani mužojo w personalnym wotrjedźe přizjewić. Požadanja za wukubłanje su 
tam hač do wutory, 2. apryla, móžne. Link k nadrobnišim informacijam a požadanskim 
podłožkam je pod www.posol.de podaty.  

Wukubłanje za pastoralnu słužbu we wosadźe
Zajimcy, kotřiž chcyli pastoralnu słužbu we wosadźe wukonjeć, móža lětsa nazymu wu-
kubłanje na wosadneho referenta zahajić. Žony a mužojo, kiž tak mnohostronske słužby 
a charismy wěriwych podpěraja a spěchuja, móža so ze studijom nabožneje pedagogiki 
respektiwnje teologije a nawjazowaceho třilětneho wukubłanja za tule słužbu kwalifi kować. 
Wuměnjenja mjez druhim su, zo so aktiwnje na cyrkwinskim žiwjenju wobdźěleja, zo su 
wěryhódni swědkojo dobreho poselstwa, ale zo su tež komunikatiwni, fl eksibelni, poće-
žomni a zwólniwi ludźi w najwšelakorišich žiwjenskich situacijach přewodźeć. Zajimcy měli 
so na personalny wotrjad biskopskeho ordinariata w Drježdźanach wobroćić, hdźež wot-
měje so do móžneho požadanskeho procesa orientaciska rozmołwa. Požadanja přijimuja 
tam hač do wutory, 2. apryla. Dalše in formacije nańdu zajimcy pod www.posol.de. 

Wukubłanje na stajneho diakona w ciwilnym powołanju
Lětsa nazymu zahaja na Fachowej akademiji za wosadnu pastoralku w Magdebur-
gu nowy wukubłanski kurs za muži, kotřiž chcyli so ze stajnym diakonom w ciwilnym 
powołanju stać. Wukubłanje absolwować móže kóždy, kiž ma mjez druhim wotzam-
knjene wukubłanje powołanja kaž tež teologiskeho dalokokursa „Křesćanska wěra: 
zakładny kurs“ Domoweje šule we Würzburgu, je fyzisce a psychisce poćežomny a je 
kmany a zwólniwy so z nuzu druhich rozestajeć. Zajimcy měli při zahajenju wukubłanja 
znajmjeńša 35 lět być a nic starši hač 50 lět. Woni móža so w personalnym wotrjedźe 
biskopskeho ordinariata w Drježdźanach za orientacisku rozmołwu přizjewić. Po tym 
budźe rozsudźene, hač so požadanski proces zahaji. Požadanja přijimuja tam hač do 
wutory, 2. apryla. Link k nadrobnišim informacijam a požadanskim podłožkam je pod 
www.posol.de wozjewjeny. 


